
DIA 3 I 4 DI MART TA SIGUI ASFALTÁ SNIPWEG I CORRIEWEG
Por fabor tene kuenta ku kambionan di situashon di tráfiko

Willemstad – Djaweps dia 3 di mart i djabièrnè dia 4 di mart próksimo ta 
sigui ku e trabounan di asfaltá na Snipweg i Corrieweg. Ministerio di 
Tráfiko, Tranporte i Planifikashon Urbano (mihó konosí komo VVRP) ke pidi 
tur outomobilistanan ku normal sa hasi uso di e kayanan aki, pa paga tinu 
riba e kambio i posibel inkumbinensia riba e ruta. Tráfiko lo ta adaptá via 
di  Reigerweg, Alablancaweg, Matanciastraat i Kaya Akoerio i via di 
Jongbloedweg, Moffieweg i Totolikaweg.

Asfaltamentu di Snipweg i Corrieweg ta drenta e último fase di 
mantenshon. E kontratista MNO vervat ya a kuminsá asfaltá e dianan ku a 
pasa. Apesar di esaki, a opta pa reanudá e trabounan pa otro siman ya 
asina por komuniká i informá esaki debidamente na públiko. Ora ta sigui 
ku e trabounan, ta pone barínan oraño i bòrchi, ku ta konsehá e 
outomobilista unda pa kore. 

OW, departamento tékniko di polis i e kontratista MNO Vervat ta pidi tur 
outomobilista pa tene debido kuenta ku e kambionan ariba menshoná. 
Ademas VVRP ke pidi tur usuario di tráfiko, e komprenshon nesesario pa e 
trabounan ku tin ku tuma lugá. 

